საქართველოს მთავრობის
დადგენილება №
2020 წლის -- აგვისტო  ქ. თბილისი

„საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში ცვლილების შეტანის თაობაზე

	მუხლი 1
	„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში შეტანილ იქნეს ცვლილება და დანართი №1-ის

	1. მე-20 მუხლის, მე-5 პუნქტის „ო“ ქვეპუნქტი ჩამოყალიბდეს შემდეგი რედაქციით:

„ო) სამედიცინო მომსახურების მიწოდება უზრუნველყოს ინფექციის პრევენციისა და კონტროლის კანონმდებლობით განსაზღვრული წესების დაცვით“
	2. 23-ე მუხლის 41-ე პუნქტი ჩამოყალიბდეს შემდეგი რედაქციით:
[bookmark: _GoBack]„41. განმახორციელებელი ვალდებულია, შესაბამისი უფლებამოსილი ორგანოს მიერ სტაციონარულ სამედიცინო დაწესებულებებში ინფექციების კონტროლის სისტემის ფუნქციონირების კომპეტენტური ორგანოს მიერ  შემოწმებისას გამოვლენილი დანართ №1-ის მე-20 მუხლის მე-5 პუნქტის „ო“ ქვეპუნქტით განსაზღვრული მოთხოვნის დარღვევის შესახებ დასკვნის გათვალისწინებით, ამავე ორგანოსაგან მიღებული ინფორმაციის საფუძველზე,  შესაბამის სტაციონარულ სამედიცინო დაწესებულებებს შეუჩეროს მიმწოდებლის სტატუსი არაუგვიანეს 2 დღის ვადაში. საყოველთაო ჯანმრთელობის დაცვის სახელმწიფო პროგრამის ფარგლებში სტაციონარულ სამედიცინო დაწესებულებებში ინფექციების კონტროლის სისტემის ფუნქციონირების შემოწმების წესი განისაზღვრება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ნორმატიული ბრძანებით“.	Comment by Tamar Gabunia: აღდგენას არ სჭირდება შესაფარისი ჩანაწერი? შეჩერების და აღდგენის მექანიზმები ორივე უნდა იყოს ჩემი აზრით. 	Comment by Microsoft account: წინა რედაქციის დროს აღდგენის ჩანაწერი არ გვქონდა, არ ვიცი, ალბათ იურისტებმა უნდა გვითხრან რომელ მუხლში უნდა ჩავწეროთ აღდგენასთან დაკავშირებული ფორმულირება.

მუხლი 2
დადგენილება ამოქმედდეს 2020 წლის 1 ნოემბრიდან. 

პრემიერ - მინისტრი                                                                         გიორგი გახარია



საქართველოს მთავრობის
დადგენილება №
2020 წლის -- აგვისტო  ქ. თბილისი

„2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე

	მუხლი 1.
	„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674  დადგენილებაში შეტანილ იქნეს ცვლილება:
1. მე-17 მუხლის პირველი პუნქტს დაემატოს შემდეგი შინაარსის „გ“ მქვეპუნქტი: 

„გ) ინფექციების კონტროლის სისტემის ფუნქციონირების შემოწმებას კანონმდებლობით განსაზღვრული წესით“.

2. 22-ე მუხლის პირველი პუნქტს დაემატოს „დ“ ქვეპუნქტი შემდეგი რედაქციით:

„დ) პროგრამის მიმწოდებლის სტატუსის შეჩერება“.

3. 22-ე მუხლს დაემატოს 22-ე პუნქტი შემდეგი რედაქციით:

„22. ინფექციების კონტროლის სისტემის ფუნქციონირების კომპეტენტური ორგანოს მიერ  შემოწმებისას გამოვლენილი მე-17 მუხლის პირველი პუნქტის „გ“ ქვეპუნქტით განსაზღვრული შემოწმებისას გამოვლენილი შეუსაბამობების შესახებ დასკვნის გათვალისწინებით, ამავე ორგანოსაგან მიღებული ინფორმაციის საფუძველზე,  შესაბამის სტაციონარულ სამედიცინო დაწესებულებებს შეუჩეროს მიმწოდებლის სტატუსი არაუგვიანეს 2 დღის ვადაში. საყოველთაო ჯანმრთელობის დაცვის სახელმწიფო პროგრამის ფარგლებში სტაციონარულ სამედიცინო დაწესებულებებში ინფექციების კონტროლის სისტემის ფუნქციონირების შემოწმების წესი განისაზღვრება საქართველოს შრომის, ჯანმრთელობისა და სოციალური დაცვის მინისტრის ნორმატიული ბრძანებით“.

მუხლი 2
დადგენილება ძალაშია პირველი ნოემბრიდან. 
პრემიერ-მინისტრი                                               გიორგი გახარია
გ ა ნ მ ა რ ტ ე ბ ი თ ი   ბ ა რ ა თ ი
„საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში ცვლილების შეტანის თაობაზე“   და  „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე“   საქართველოს მთავრობის დადგენილებების პროექტებზე:

ინფორმაცია პროექტების შესახებ
წარმოდგენილი დადგენილებების პროექტები მომზადდა შემდეგი გარემოებების გათვალისწინებით: 

ინფექციის კონტროლის სისტემის გამართული ფუნქციონირება სამედიცინო დაწესებულებაში პაციენტის უსაფრთხოებისა და მომსახურების ხარისხის უზრუნველყოფის ერთ-ერთი მნიშვნელოვანი პირობაა. აღნიშნულმა განსაკუთრებული როლი შეიძინა COVID-19 პანდემიის პირობებში, როცა სამედიცინო დაწესებულებაში ეპიდემიოლოგიური კეთილსაიმედობის პირობების შექმნა წარმოადგენს მთავარ იარაღს კორონავირუსული ინფექციის ნოზოკომიური გავრცელების წინააღმდეგ საბრძოლველად. 

ჯანმრთელობის მსოფლიო ორგანიზაციის ინფექციის კონტროლის სტრატეგიისა და ძირითადი მიმართულების ახალი რეკომენდაციებზე დაფუძნებით სამედიცინო დაწესებულებებს ევალება ეპიდემიოლოგიური კეთილსაიმედობის უზრუნველმყოფი კრიტერიუმების დაკმაყოფილება. ნაკლოვანებები მათი შესრულების თვალსაზრისით დღევანდელ რეალობაში პრობლემას უქმნის არა მხოლოდ ამ კონკრეტული დაწესებულების პაციენტებსა და პერსონალს, არამედ, შეიძლება ქვეყანაში ეპიდსიტუაციის გაუარესების გამომწვევ მიზეზადაც იქცეს.

აღნიშნულის გათვალისწინებით, მომზადდა პროექტები, რომელიც ამკაცრებს მოთხოვნებს ინფექციის კონტროლის კუთხით. სპეციალური ინსტრუმენტის (დამტკიცდება მინისტრის ნორმატიული ბრძანებით) საშუალებით შეფასება დაადგენს შესაბამისობას, როგორც ინფექციის კონტროლის ბაზისურ მოთხოვნებთან, ასევე კოვიდ 19-ზე რეაგირების მზაობის შეფასებისთვის დადგენილ კრიტერიუმებთან. კრიტერიუმების დაუკმაყოფილებლობის შემთხვევაში სამედიცინო მომსახურების მიმწოდებელს შეუჩერდება სახელმწიფო პროგრამების მიმწოდებლის სტატუსი.



ინფორმაცია ევროკავშირის სამართლებრივი აქტის შესახებ
პროექტები არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

	პროექტების მიღებით გამოწვეული საფინანსო-ეკონომიკური შედეგების გაანგარიშება
დადგენილებების პროექტების მიღება სახელმწიფო ბიუჯეტიდან დამატებითი ხარჯების გამოყოფას არ ითვალისწინებს.

პროექტების მოსალოდნელი შედეგები
სამედიცინო მომსახურების უსაფრთხოებისა და ხარისხის გაუმჯობესება.

პროექტების განხორციელების ვადები
დადგენილებების პროექტების მიღება უკავშირდება კონკრეტულ ვადას, რომელიც განისაზღვრა 2020 წლის 1-ლი ნოემბრით. 

პროექტების ავტორ(ებ)ი და წარმდგენი
დადგენილებების პროექტების ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.



